                                  清華台文所  碩三  林美珍

永遠个阿益心聲           Bitin
噹 噹 噹

上課啊  上課啊
學生囝仔一个一个
喙笑目笑
行入電火通光个309教室
一禮拜一擺个「阿益心聲」
就欲開始
噠 噠 噠
來啊  來啊

正手捧一杯茶  倒手插一疊資料
頭毛參白
會曉行路个《台灣文學史》

阿益師

入門坐佇白枋前

「阿益心聲」
準時上課
自戰前到戰後  戒嚴到解嚴

阿益个心聲

濫著期待佮向望

迵過時間  空間
𤆬序細囝孫
認捌台灣文學个過去

展望台灣文學个未來
乎台灣文學

釘根  生湠

噹 噹 噹

下課啊  下課啊

309教室个電火  猶著咧
學生囝仔猶黏佇椅仔頂

注神聽課
因為
上課時間  有限

「阿益心聲」  無限
